
Сабақтың тақырыбы:  «Біржасушалы жәндіктер дүние тармағы немесе қарапайымдар»
Сабақтың мақсаты: 
Білімділік:Қарапайымдардың тұтас организм ретінде құрылысы мен тіршілігінің ерекшеліктерін көрсету.
Дамытушылық: Саркоталшықтылар, кірпікшелілер, споралылар типтер өкілдерінің ерекшеліктерімен таныстыру, салыстыра білу, қарапайымдар клеткаларының құрылысының ерекше белгілерін анықтай білу дағдыларын қалыптастыру.
Тәрбиелік: Жануарларды қорғай білуге, оларға қамқорлық көрсете білуге тәрбиелеу.
Көрнекілігі: интерактивті тақта, слайдтар, суреттер, кестелер
Сабақтың түрі:  саяхат сабағы
Сабақ әдісі:  жекелей және жалпы сыныппен
САБАҚ  БАРЫСЫ:
     І.Ұйымдастыру кезеңі
1.Оқушылармен амандасу.
2. Оқушыларды түгендеу.
3.Оқушылардың сабаққа дайындықтарын тексеру.
ІІ.Үй жұмысын тексеру. /Сұрақ-жауап арқылы/
1.Жануарларды неліктен жүйелі топқа жіктеді? Ғаламшарымызда қанша жануарлар бар?
2.Жүйелеу дегеніміз не?
3.К.Линней жануарларды қандай жүйелік топтарға жіктеді?
4.Түр дегеніміз не?
5.Қазақстанда жануарларды зерттеу тарихы қалай жүзеге асты?
6.Ағзаларға қосарлы атаутізім беруді кім ұсынды? Мысал келтіріңдер.
7.Жануарлар дүниесі неше тармаққа бөлінеді?
8.Жоғарғы сатыдағы жануарларға қандай жануарларды жатқызамыз?
ІІІ. ЖАҢА  САБАҚ 
- Жаңа сабағымыздың тақырыбы жануарлар дүниесінің біржасушалы жануарлар немесе қарапайымдар тармағы болмақ.
     Бүгінгі сабақ күнделікті сабақтан ерекше.Өйткені, біз «қарапайымдар» еліне саяхатқа шығамыз және де саяхат маршруты бірнеше станциялардан тұрады:
1 станция «Саркодиналар»
2 станция «Талшықтылар»
3 станция «Кірпікшелілер»
                                   4 станция «Споралылар»  
                                   5 станция «Терминдер»
                                   6 станция «Білімділер».
   -  Балалар, саяхатқа шықпас бұрын электрондық оқулыққа назар аударайық. /оқулықтан қысқаша мағлұмат беріледі/
1 станция «САРКОДИНАЛАР»
     «Саркодина» грекше «саркос» - плазма, сұйықтық жарғақша дегенді білдіреді. Саркодиналар жалған аяқ түзіп, үнемі пішінін өзгертіп отырады. Бұл типке жататын жәндіктер теңізде, тұщы суда тіршілік етеді. Олардың паразиттік тіршілік ететін түрлері де бар.Саркодиналарға жататын кейбір ағзалардың денесін әктен түзілген сыртқы қаңқа қаптайды. Саркодиналар қолайсыз жағдайда денесін жиырып алады да, дене сыртына тығыз қорғаныш қабат бөлініп шығады да циста түзеді. Асқорыту және зәр шығару вакуольдері бар.
     /Саркодиналардың табиғаттағы маңызы жайлы оқушылардың дайындап әкелген хабарламалары тыңдалады, қорытынды жасалады/
2 станция «ТАЛШЫҚТЫЛАР»
     Талшықтылардың дене пішіні тұрақты болып келеді. Олардың дене пішінің сыртынан пелликула /қауыз,тері/ қабаты қаптайды. Ол өте жұқа майысқақ немесе қатқыл плазмалы қорғаныш қабат.
     Бұлар бір, екі немесе бірнеше талшықтардың көмегімен қозғалады. Талшықтар денені алдыңғы жағында орналасады. Дене пішіні сопақша, шар болып келеді. Олардың көбісі теңізде, тұщы суқоймаларында өмір сүреді. Жануартекті талшықтылардың басым бөлігі паразиттік жолмен тіршілік етуге бейімделген. Жыныссыз, екіге бөліну арқылы көбею жүзеге асады.
   Лейшманияның дене тұрқы – 2-4мкм. Опалинаның тұрқы – 1мм.
Лямблия – 15мк. Трипаносома – 15-30мк.
/Оқушылардың дайындаған хабарламасы тыңдалады, қорытынды жасалады/
     3 станция «КІРПІКШЕЛІЛЕР»
     Бұл типке жататын жәндіктер ең алғаш шіріген ағзалы қалдықтары бар тұнба судан табылған. Сондықтан оларды инфузория /тұнба/ деп атаған. Құрылысы күрделірек. Цитоплазмасында  бір үлкен, бір кіші екі ядро болады. Үлкен ядро – қоректену, тыныс алу, қозғалу және зат алмасу қызметін атқарады. Кіші ядро – жәндіктің жыныстық жолмен көбейген кезде екі ағза біріне-бірі жанасу арқылы қосылады. Жанасу арқылы жынысты жолмен көбею – басқа түрінде кездеспейтін қасиет.
  /Оқушылар хабарламалары тыңдалып, талқыланады/
     4 станция «СПОРАЛЫЛАР»
     Споралылар – тек паразиттік жолмен тіршілік ететін, пішіні амеба тәріздес жәндіктер. Бұларда асқорыту вакуолі жоқ. Асты бүкіл денесі арқылы сіңіреді. Көпшілігі тіршілік айналымының соңында қорғаныш қабықшасы бар ұсақ ұрық спора түзеді. Спора паразиттердің таралуына себепші болады.
/Оқушылар дайындаған хабарламалар тыңдалып, талқыланады/
СЕРГІТУ  СӘТІ /Жұмбақтар шешу/
    
 5 станция «ТЕРМИНДЕР»
     Бұл станцияда жаңадан енген терминдерге түсініктеме беріліп,дәптер бетіне түсіріледі.
	Терминдер
	Аталуы
	Түсініктемесі

	САРКОДИНА
	“саркос”
	плазма,сұйықтық

	ЦИСТА
	“цистис”
	Қаптама

	ХРОМАТОФОР
	“хроматос-форос”
	Түс беретін бояғыш зат

	СПОРА
	“спора”
	Егіс,тұқым

	ИНФУЗОРИЯ
	“инфузум”
	тұнба

	СУАУРУ
	“сурра”
	Қатерлі ауру

	АМЕБА
	“амойбе”
	Өзгеру







 






6 станция «БІЛІМДІЛЕР»
1 тапсырма  
   /Бұл станцияда оқушылар алған білімдерін бекітуге арналған сұрақтарға жауап қайтарады/
«Бізден сұрақ, сізден жауап!»
1.Қарапайымдар ғылымда қашан және қандай жағдайда белгілі болды?
2.Біржасушалылар табиғатта қай жерлерде көп тараған?Олардың қандай түрлері бар?
3.Біржасушалылар құрылысында, тіршілігінде бәріне ортақ қандай белгілері бар?
4.Қарапайымдар немен тыныс алады?
5.Біржасушалыларды зерттейтін ғылым қалай аталады?
2 тапсырма    «СИҚЫРЛЫ  КВАДРАТ»
    Сұрақтарға жауап бере отырып, тиісті жауап сандарын текшенің ішінде орналасқан өз әрпінің қасына орналастыр. Текшенің көлденеңі және биіктігі де 15санына тең болу керек.
   /Интерактивті тақтаға жазып,қатесін табу/
А – спора арқылы көбейетін жәндік
Б -  Дене тұрқы 15мк болатын паразит талшықтылардың бірі
В – Жылқы зардап шегетін ауру
Г – Ұйқы ауруның қоздырғышы
Д – Қазақстан даласында кездесетін,түйе зардап шегетін ауру
Е – Тері ауруының қоздырғышы	
Ж – Оңтүстік Африкада ірі қаралар ауруы
З – Адам үшін ең қауіпті аурудың бірі
И – Адам мен жануарлардың ішегінде тіршілік етіп,ішекті зақымдайтын паразиттік жәндік 
	А    4
	Б    9
	В   2

	Г     3
	Д    5
	Е    7

	Ж    8
	З    4
	И    6



Жауаптары:
1. Безгек паразиті                                   
2.  Қараталақ
3. Трипаносома
4. Құртамыш
5. Суауру
6. Дизентерия амебасы
7. Лейшмания
8. Нагана
9. Лямблия
ІУ. ҚОРЫТЫНДЫ
Оқушылардың алған білімдерін қорытындылау.
У. Бағалау
УІ. Үйге тапсырма. 
